Baş beyin yarımkürələri qabığında vəzifələrin lokalizasiyası
İ.P.Pavlov beyin qabığında xarici aləmlə qarışılıqlı əlaqəsinin sinir mexanizminə əsasən "analizatorlar haqqında" təlim yaratmışdır. Mövcud təlimə görə hər bir "analizator" üç hissədən təşkil olunmuşdur " ucqar hissə  (resrptorlar, duyğu orqanları) nəqledici yol və mərkəzi ( analizatorun qabıq sahəsi) hissə. Ucqar hissə xarici və daxili informasiyaları qəbul edərək onları impulslara (transformasiya edir) çevirir. Nəqledici impulsları analiz edib, reseptorlardan baş beyin qabığına nəql edir. İnformasiyaların analizi və sintezi mərkəzi hissədə gedir. Analizatorların mərkəzi hissəsi informasiyaları təkcə analiz və sintez etmir, eyni zamanda beyin qabığında müxtəlif şöbələr arasında, beyin qabığının analizatorları arasınad müvəqqəti əlaqəninin yaranmasını, impulsların baş beyinin və onurğa beyinin şöbələrinə nəql olunmasını təmin edir. Effektor impulslar bu törəmələrdə işləyən orqanlara gedərək onları fəaliyyətə gətirir.
Qabıq analizatoru dəqiq hüdudu məlum olan zona deyil. Sensor sistemin beyin qabığında "nüvəsi" və "səpələnmiş elementləri" vardır. 
       <<Nüvə>> - çoxlu sinir hüceyrələrinin toplanmasından əmələ gələrək  ucqar reseptorlardan impulsları qəbul edən sahədir. Səpələnmiş elementlər nəvənin yaxınlığında və onun yanında yerləşir. Əgər nüvələrdə analiz-sintez gedirsə, səpələnmiş elementlərdə daha sadə proseslər qeydə alınır. Bu zaman müxtəlif analizatorların səpələnmiş sinir elementləri dəqiq hüdudlara malik olmur.
Baş beyin qabığında əsasən aşağıdakı analizatorlar yerləşir. Hərəkət analizatorunun nüvəsi mərkəzönü qarışıqda və yarımkürənin medial səthində olan parasentral paycıqda yerləşir. Mərkəzönü qırışığın yuxarı hossəsində aşağı ətraf əzələlərinin və gövdənin aşağı şöbələrinin hərəki mərkəzləri yerləşir. Buraya oynaqlardan, əzələlərdən və qismən dəridən impulslar gəlir. Lateral şırımın aşağı hissəsində baş və üz əzələlərinin fəaliyyətini tənzim edən mərkəzlər yerləşir. Hər yarımkürənin hərəki sahəsi bədənin əks tərəfində yerləşən əzələlərlə qarşılıqlı təsir münasibətində olur. Ətraf əzələləri təcrid olunmuş formada yalnız bir yarımkürə ilə əlaqədə fəaliyyət göstərdiyi halda, gövdə, qırtlaq və udlaq əzələləri isə hər iki yarımkürə ilə əlaqədə olur.
Ümumi hissi və proprioeseptor anlizatorun nüvəsi beyin qabığının mərkəzarxası qarışığında və üst təpə payında yerləşir. Bədənin əks tərəfindən temperatur, ağrı və toxunma duyğusunu qəbul edir.
Eşitmə analiztorunun nüvəsi beyin qabığının mərkəzarxası qırışığında və üst təpə payında yerləşir. Bədənin əks tərəfindən temperatur, ağrı və toxunma duyğusunu qəbul edir.
Eşitmə analizatorunun nüvəsi yuxarı gicgah qırışığının orta hissəsinin adacıq payına tərəf olan nahiyədə yerləşir. Hər yarımkürəyə hər iki qulaqda olan eşitmə reseptorlardan impulslar gəldiyi üçün  bu nüvənin bir tərəfli pozulması eşitmə duyğusunun tam itirilməsilə müşayiət olumur.
Görmə analizatorunun nüvəsi baş beyin yarımkürələrinin medial səthində ənsə payının mahmız şırımında yerləşir. Sağ yarımkürənin görmə analizatorunun nüvəsi sağ və sol gözlərin torlu qişasının sağ yarısı ilə, sol yarımkürənin görmə analizatorunun nüvəsi isə hər iki gözün sol yarısının torlu qişası ilə əlaqədə olur.
Məqsədyönlü mürəkkəb kombinasiyalı hərəkətlərin kordinasiyasını idarə edən hərəkət analizatorunun nüvəsi aşağı təpə payında kənarüstü qırışıqda asimmetrik formada yerləşir. Dəri analizatorunun nüvəsi  üst təpə payında yerləşir. Hər yarımkürənin beyin  qabığında yerləşən bu analizator əks tərəfin ətrafları ilə əlaqədə olur.
Qoxu analizatoru beyinin gicgah payının parahipikamp qırışığında qırmaq nahiyəsində, köhnə və qədim beyində yerləşir.
Dad analizatorunun nüvəsi qoxu analizatorunun nüvəsi yaxınlığında mərkəzarxası qırışığın aşağı hissəsində yerləşir.  Qoxu və  dad analizatorları yaxında yerləşdiyi üçün bir-birilə sıxı əlaqədədirlər.
Qeyd etmək lazımdır ki, insanın nitq və təfəkkürünün icrasında beyin qabığının bütün hissələri iştirak edir. Lakin beyin qabığında insanın nitqində daha çox əhəmiyyəti olan mərkəzlər də vardır.
Yazı işləri ilə əlaqədar olan iradi hərəkətlərin hərəki analizatorunun nüvəsi orta alın qırışığının arxa şöbəsində mərkəzönü qırışığın yaxınlığında yerləşir. Bu analizatorlar əlin hərəkətlərinə və başın, eləcə də gözlərin əks tərəfə döndərilməsi hərəkətlərinə nəzarət edir.
Nitqin hərəki analizatorunun nüvəsi aşağı alın qırışığının arxa tərəfində yerləşir. Bu analizator nitqdə iştirak edən bütün əzələlərin hərəkətini analiz edir. Aşağı alın qırışığının mərkəzi hissəində oxumaqla əlaqədar nitqin analizator nüvəsi yerləşir.
Şifahi nitqin eşitmə analizatoru eşitmə analizatorunun qabıq mərkəzilə anatomi- fizioloji əlaqədər olub, yuxarı gicgah qarışığında yerləşir. Onun funksiyası öz nitqinə nəzarət etmək və digər  adamın danışığını başa düşmək üçün eşitmə qavrayışlarını kordinasiya etməkdir. 
Eşitmə analizatoru koordinasiyanın qabıq sahəsi əşyanın, fəaliyyətin, vəziyyətin söz mənasını və siqnalını qəbul edir.
Yazı nitqinin görmə analizator nüvəsi aşağı təpə paycığının bucaq qırışığında yerləşir. Nitq analizatoru sağaxaylarda sol yarımkürədə, solaxaylarda isə sağ yarımkürədə yerləşir.
Beyin qabığında olan bəzi sahələr o cümlədən assosativ yaxud qeyri-spesifik sahələr beyin qabığı mərkəzlərinə aid edilmir. Lakin onların sahələri hərəki və hissi mərkəzlərdən çox böyükdür.
Assosativ sahələr psixi fəaliyyətin morfoloji substratı sayılır (şüur, təfəkkür, bilik, yaddaş, emosiya). Təpə ənsə payının assosativ sahələri nitqin və qavrayışın formalaşmasında iştirak edir, öz bədəninin və onun ayrı-ayrı hissələrinin fəzada vəziyyətini müəyyənləşdirir.
Uc beyinin qabıq altı nüvələri. Beyin yarımkürələrinin üfuqi kəsiyinin medial səthində onun əsasında  yaxın nahiyədə hər yarımkürədə ağ maddə içərəsində boz maddə yığınından əmələ gəlmiş nüvələr görünür. Bunlar bazal (qabıqaltı, mərkəzi) nüvələr adlanır. Bunlardan ən böyüyü zolaqlı cisimdir. (Şəkil 1)
                        
  

              
           
Şəkil 1. Baş beyinin üfüqi (köndələn) kəsiyi. Bazal nüvələr
1-baş beyin qabığı; 2-döyənək cisim dizi; 3-yan mədəciyin ön buynuzu; 4-daxili kapsula; 5-xarici kapsula; 6-hasar; 7-ən xarici kapsula; 8-qabıq; 9- solğun kürə; 10- III mədəcik; 11- yan mədəciyin arxa buynuzu; 12-görmə qabarı; 13-adacığın qabıq maddəsi; 14-quyruqlu cismin başı; 15- şəffaf arakəsmə boşluğu

Zolaqlı cisim quyruqlu nüvə mərcüməyəbənzər nüvədən təşkil olunmuşdur. Quyruqlu nüvənin alın payında, öndəliklənmiş maddə yaxınlığında yerləşən başcığı, təpə payı altında olan cismi və yan mədəciklər nahiyəsindəki quyruğu ayırd edilir. Mərcüməyəbənzər nüvə quyruqlu nüvənin lateral tərəfində yerləşir. Ağ maddə lövhələri vasitəsilə mərciməyəbənzər nüvə lateral tərəfdə yerləşən qabıq, medial tərəfdə yerləşən, medial və lateral lövhələrdən əmələ gələn solğun nüvəyə ayrılır. Quyruqlu nüvə və qabıq filogenezdə daha yeni törəmələr olduğu halda solğun nüvə isə daha qədimdir.
Zolaqlı cismin nüvələri ekstraproamid sistemə aid olan və hərəkətlərin idarə olumasında, eləcə də əzələ tonusunun tənzimində iştirak edən striopallidar sistemi əmələ gətirir.
Hasar qabığının yanında yerləşərək adacıq payı ilə qabıq qabıqdan xarici kapsula ilə ayrılır. Badamabənzər cisim isə yarımkürənin gicgah payı nahiyəsində, gicgah qütbündən təxminən 1,5-2 sm arxa tərəfdə yerləşir.
Döyənək cism komissirual liflərdən əmələ gələrək yarımkürəlıri bir-birilə birləşdirir. Onun yuxarı səthi nazik boz maddə qatı ilə örtülmşüdür. Döyənək cismin Kötük adlanan orta hissəsi öndən aşağı əyilərək döyənək cismin dizini əmələ gətirir və bu da  nazikləşərək qırmağa keçir. Döyənək cismi dizinin lifləri vasitəsilə sağ və sol yarımkürələrin  alın paylarının qabıq nahiyələri bir birilə birləşir. Kötük hissənin lifləri təpə və gicgah paylarının boz maddələrini birləşdirir. Ənsə paylarının qabıq hissələri döyənək cismin valında olan lifləri vasitəsilə birləşir. Döyənək cismi eyni adlı şırım vasitəsilə alın, təpə, ənsə və gicgah paylarından ayrılır.
Döyənək cismin altında nazik ağ lövhə-tağ yerləşir. Tağın cismi döyənək cismindən uzaqlaşaraq dairəvi formada önə əyilib tağ sütunlarına keçir və aşağı doğru gedərək məməyəbənzər cismində qurtarır. Tağ vasitəsilə ara beyin yarımkürələrin gicgah payı ilə birləşir.
Tağın ayaqcıqları arasının arxasında və terminal lövhənin önündə beyin yarımkürələrini birləşdirən beyin ön bitişməsi yerləşir.
Şəffaf arakəsmə yarımkürələrin yan mədəciklərinin ön buynuzlarının medial divarını təşkil edir. 
Yan mədəciklər. Döyənək cismin altında ağ maddə daxilində yerləşən baş beyin boşluqları yan mədəciklər adlanır. Hər mədəciyin dörd hissəsi ayırd edilir: ön ( alın payında), arxa (ənsə payında) və aşağı buynuzlar (gicgah payında) və mərkəzi hissə ( təpə payında). Hər iki mədəciyin ön buynuzları; bir-birindən şəffaf arakəsmənin iki lövhəsi vasitəsilə ayrılır. 
Aşağı buynuzun medial divarı hipokamp adlanır. Hipokampın medial tərəfində tağ ayaqcıqlarının davamı olan saçaq yerləşir. Yan mədəciyin mərkəzi hissəsində və aşağı buynuzlar nahiyəsində yerləşən damar kələfi mədəciklərarası dəlik vasitəsilə III mədəciyin damar kələfilə birləşir.

